
攻裏之劑 

小承氣湯《張仲景方》治胃府實滿。 

原文 

小承氣湯朴實黃，譫狂痞硬上焦強。益以羌活名三化，

中風閉實可消詳。 

 

註釋 

大黃四兩、厚朴(薑炒)二兩、枳實(麩炒)三枚。熱在上焦則滿，在中焦則硬，

胃有燥糞則譫語。不用芒硝者，恐傷下焦真陰也。三化湯。用承氣通二便，加羌

活治風。中風體實者可偶用，然涉虛者多，不可輕投。 

 


